
SAK 16-16 INNSPEL TIL ARBEIDET MED ETABLERING AV REGION VIKEN 

 

Saksopplysning 

Østfold, Akershus og Buskerud har kome fram til ei fellesplattform som skal danne regionen 

Viken, vedlagt avtale som dannar grunnlaget for samanslåinga. Det er i denne fasen ikkje 

nokon høyringsrunde, men det er Regionrådet for Hallingdal har funne det føremålstenleg å 

koma med innspel i denne fasen.  

Avtala legg til grunn at: 

- Politisk og administrativ leiing med nødvendige stabs-, støtte- og strategiske funksjonar 

blir lokalisert til Oslo/Lillestrøm. 

- Strategisk leiing for utdanningssektoren blir lagt til Drammen, med operative funksjonar 

også i Sarpsborg/Nedre Glomma og Oslo / Lillestrøm. 

- Strategisk leiing for samferdsel blir lagt til Oslo / Lillestrøm, med operative vegfunksjonar 

også i Sarpsborg/Nedre Glomma. 

- Strategisk leiing for plan, miljø og næring blir lagt til Sarpsborg/Nedre Glomma med 

operative funksjoner også i Drammen, som skal følge opp regionale utviklingsmidlar. 

- Det er foreslått at Østfold får fylkesmannsembetet 

 

Regionen Viken skal ha tre administrasjonssentre, som vil vera likeverdige når det gjeld talet  

på arbeidsplasser. Det betyr at Buskerud får tilført over 100 nye arbeidsplassar. 

Sarpsborg/Nedre Glomma og Drammen skal vera to av administrasjonssentre. 

Den siste administrasjonsstaden blir lokalisert til Oslo i påvente av endeleg avklaring av 

forholdet mellom Oslo og den nye regionen. Dersom Oslo ikkje blir ein del av den nye 

regionen, blir administrasjonsstaden lagt til Lillestrøm. 

 

Viken ynskjer å ta over fleire oppgåver frå staten, m.a. tilknytt samferdsel, 

naturressursforvaltning og næringsutvikling. 

Vidare framdrift 

- I desember fattar dei tre fylkestinga vedtak om eventuelt ei samanslåing 

- Regjeringa legg fram sitt forslag til ny kommune- og regionstruktur våren 2017 

Deretter byrjar ein eventuell samanslåingsprosess. 

- Dei tre fylkeskommunane slår seg eventuelt saman til region Viken frå 1.1.2020 

 

 

Forslag til innspel 

1. Hallingtinget er oppteken av Hallingdal sin rolle i ein ny region som omfattar Buskerud, 

Akershus og Østfold. Region Viken vil bli ein svært stor region både i areal, folketal og 

næringsstruktur, der det frå Hallingdal si side er vanskeleg å sjå at dette blir ei 

funksjonelle eining. Hallingtinget ser med uro på forslaget og er oppteken av å bli høyrt 

og teke omsyn til, og vil kunne vera ein konstruktiv bidragsytar i det vidare arbeidet. 

 

2. Hallingdal vil bli ein ytterkant i ein ny stor region, der avstandane i mange samanhengar 

blir større. Dette gjeld både i forhold til geografi, politikk, by/distriktsproblematikk og 

næringsstruktur. Hallingtinget har forståing for at det er dei overordna grepa som har 

fokus no, samstundes kan det ikkje vera tvil om at type regionar som Hallingdal fort kan 

bli ein parentes i dette arbeidet, dersom det ikkje får eit særskilt fokus.  

Øvre Buskerud representera både utfordringa og store ressursar, som utan tvil vil kunne 

bli ei styrke i Viken. Hallingtinget er oppteken av at dette er problemstillingar som blir 

teke på alvor i det vidare arbeidet.  

 

3. Det må takast omsyn til dei regionane/kommunane som ligg i det distriktspolitiske 

verkeområde. Det er ynskjeleg med: 

- Partnarskapsavtale tilsvarande det som er mellom Buskerud fylkeskommune og 

regionane i Buskerud i dag. 

- Det må vera ein tydleg distriktspolitikk 

- Det må vera dedikerte medarbeidarar med lokalkunnskap 

- Det må vurderast distriktskontor (distriktspolitisk virkeområde) som har 

kompetanse i forhold til: 

o Distriktspolitikk  

o Reiseliv 

o Fjellandbruk 

 

4. For å få ein god start og best mogleg resultat i dei komande prosessar er det heilt 

avgjerande at kunnskap og moglegheiter om fjellregionane i Øvre Buskerud, blir lyfta inn 

i arbeidet. Hallingtinget ber om at det blir sett i gang eit arbeid, som ser på korleis 

ytterkantane i region Viken, med fokus på fjellområda, kan bli ein funksjonell del av 

Viken. Dette er eit arbeid Regionrådet for Hallingdal ynskjer å ta aktivt del i.  

 

 

Hallingdal 10.11.2016 

 

Knut Arne Gurigard 

Dagleg leiar 

Vedlegg: Avtale om sammenslåing av Akershus, Buskerud og Østfold 

